
DEKLARASYON Endepandans

Dat: _________________________


SS.7.CG.1.6 Eksplikasyon pou Kritè Referans 3: Elèv yo pral rekonèt dwa natirèl yo, kontra sosyal, gouvènman limite ak dwa rezistans fas a gouvènman tiranik.






Youn nan wòl fondamantal gouvènman genyen se pwoteje dwa natirèl moun yo. Dapre
Deklarasyon Endepandans lan, se pa gouvènman ki bay moun dwa natirèl sa yo.
Moun tou fèt ak dwa sa yo, epi gouvènman la pou l pwoteje dwa sa yo avèk konsantman
moun y ap gouvène yo. Ebyen, gouvènman an jwenn pouvwa li nan men pèp l ap gouvène a.

Lè gouvènman vin opresif epi li pa pwoteje dwa pèp la, li
vin tounen yon tirani. Si sa rive, pèp la gen dwa pou l "chanje oswa aboli"
gouvènman an (chanje li oswa ranplase l avèk yon lòt gouvènman).

Yo dekri lide dwa natirèl John Locke yo nan Deklarasyon Endepandans lan. Dwa natirèl yo se deseri dwa lanati akòde moun lè yo fèt, epi gouvènman pa kapab retire yo. Dwa sa yo gen ladan "lavi, libète, ak pousuit bonè."

"Nou konsidere verite sa yo deja evidan, yo te kreye tout lèzòm egalego, epi Kreyatè yo te akòde yo sèten Dwa inalyenab, pami yo gen Lavi, Libète ak pousuit Bonè."

Yo dekri lide kontra sosyal Locke yo nan Deklarasyon Endepandans lan tou. Yon kontra sosyal se yon antant pèp la konkli pou tabli yon gouvènman ak respekte lwa li yo.

"...Ke pou garanti dwa sa yo, yo tabli Gouvènman yo pami Lèzòm..."

Deklarasyon Endepandans lan limite pouvwa gouvènman an lè yo souliye ke gouvènman an resevwa pouvwa li nan men pèp la epi se konsa li egziste pou l sèvi li.

"...resevwa pouvwa li pa mwayen konsantman pèp y ap gouvène a..."

Deklarasyon Endepandans lan senbolize rezistans fas a gouvènman tiranik epi li responsabilize moun y ap gouvène yo pou repran pouvwa yo nan men gouvènman si ta gen tirani oswa abi. 

"...Ke nenpòt lè nenpòt fòm Gouvènman rive vin destriktè pou motif sa yo, se Dwa Pèp la pou l chanje oswa aboli li, epi mete yon nouvo gouvènman an plas..."
konsantman pèp y ap gouvène a - yon antant pèp la konkli pou tabli yon gouvènman ak respekte lwa li yo
Deklarasyon Endepandans - yon dokiman ki te ekri an 1776 ki site fondman yo pou gouvènman demokratik ak pou pote doleyans kont kolon yo.
dwa natirèl yo - kwayans ke moun fèt ak deseri dwa fondamantal gouvènman yo pa kapab retire
opresyon - itilize otorite oswa pouvwa a nan yon mannyè kriyèl oswa enjis
kontra sosyal - yon akò enplisit ant pèp yon sosyete òganize ki defini dwa yo, devwa yo, ak limit gouvènman an ak pèp y ap gouvène a
tirani - yon gouvènman ki abize pouvwa li

